 ԱՄՓՈՓԱԹԵՐԹ
«ՀԱՐԿԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՄԱՔՍԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՊԱՇՏՈՆՆԵՐ ԵՎ ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ

	 «Հարկային ծառայության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի 1-ին հոդվածով առաջարկվում է ուժը կորցրած ճանաչել «Հարկային ծառայության մասին» օրենքի (այսուհետ՝ Օրենք) 12-րդ հոդվածի 2-րդ մասի լիազորող նորմը՝ հարկային ծառայության պաշտոնի նշանակվելու համար անհրաժեշտ մասնագիտությունների ցանկը հաստատում է հանրային ծառայությունը համակարգող փոխվարչապետը, սակայն Նախագծին կից ներկայացված հիմնավորման մեջ որևէ անդրադարձ չկա առաջարկվող փոփոխության հիմնավորվածության և օբյեկտիվ անհրաժեշտության վերաբերյալ: 
Հաշվի առնելով Օրենքի 12-րդ հոդվածի 2-րդ մասով սահմանված կարգավորման նպատակը՝ անհրաժեշտ է ներկայացնել վերլուծական  կամ ելակետային  տվյալներ, հիմնավոր փաստարկներ, որոնք կհիմնավորեն առաջարկվող փոփոխության օբյեկտիվ անհրաժեշտությունն ու նպատակահարմարությունը:
2. Նախագծի 2-րդ հոդվածով առաջարկվում է Օրենքի 15-րդ հոդվածը լրացնել 5-րդ մասով, որի համաձայն՝ Օրենքով սահմանվում են հարկային մարմնում հարկային ծառայության պաշտոնները: Այս կապակցությամբ հարկ է նշել, որ նախ՝ առաջարկվող կարգավորման անհրաժեշտությունը բացակայում է, քանի որ Օրենքի 15-րդ հոդվածի 1-ին մասով արդեն իսկ նախատեսված է հարկային ծառայության պաշտոնների անվանացանկը, որտեղ ընդգրկվում են առաջարկվող պաշտոնները: Բացի այդ, Օրենքի 15-րդ հոդվածը խմբագրվել և հարկային ծառայության պաշտոնների ցանկը հանվել է հիշյալ հոդվածից 2020 թվականի հունվարի 21-ին ընդունված «Հարկային ծառայության մասին» օրենքում փոփոխություններ և լրացումներ կատարելու մասին» ՀՕ-17-Ն օրենքով, հետևաբար այս պայմաններում Նախագծով առաջարկվող մոտեցումները հետքայլ են դեռևս 2014 թվականից հանրային ծառայության ոլորտում Կառավարության որդեգրած և շարունակաբար իրականացվող քաղաքականությունից։
3. Նախագծի 6-րդ և 7-րդ հոդվածներով առաջարկվում է Օրենքով ամրագրել հարկային մարմնի ղեկավարի կողմից կատարողականի գնահատման կամ փորձաշրջանի հետ կապված իրավական ակտեր ընդունելու լիազորող նորմեր:
Այս կապակցությամբ հարկ է նշել, որ Օրենքի 19․1-ին հոդվածի 1-ին մասի համաձայն՝ հարկային ծառայության կադրերի ռեզերվի, կատարողականի գնահատման հետ կապված հարաբերությունները կարգավորվում են «Քաղաքացիական ծառայության մասին» օրենքով: «Քաղաքացիական ծառայության մասին» օրենքի 18-րդ հոդվածի 1-ին մասը սահմանում է, որ քաղաքացիական ծառայողի կատարողականն աշխատանքային ծրագրով նախատեսված աշխատանքի արդյունքները և այդ արդյունքներին հասնելու արդյունավետությունն է, որը գնահատում է անմիջական ղեկավարը: Նույն հոդվածի 2-րդ մասի համաձայն՝ կատարողականի գնահատումն իրականացվում է տարին մեկ անգամ, յուրաքանչյուր կիսամյակի ավարտին իրականացվում է կատարողականի ընթացիկ գնահատում, իսկ 5-րդ մասով էլ սահմանված է, որ քաղաքացիական ծառայողի կատարողականի գնահատման կարգը սահմանում է Կառավարությունը՝ հաշվի առնելով համապատասխան մարմինների առանձնահատկությունները:
Օրենքի 17.3-րդ հոդվածի 10-րդ մասի համաձայն՝ փորձաշրջանի հետ կապված հարաբերությունները կարգավորվում են «Քաղաքացիական ծառայության մասին» օրենքով, իսկ հիշյալ օրենքի 17-րդ հոդվածի 3-րդ մասով սահմանված լիազորող նորմի հիման վրա 2018 թվականի դեկտեմբերի 12-ի թիվ 441-Ն համակարգող փոխվարչապետի որոշմամբ սահմանվել է փորձաշրջանի հետ կապված առանձնահատկությունները:
	Տվյալ դեպքում հարկ է նկատի ունենալ, որ Կառավարության 2021 թվականի օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության ծրագրի` հանրային ծառայության համակարգ և մարդկային ռեսուրսների կառավարում 6․3-րդ բաժնում, որտեղ նկարագրված են հանրային ծառայության և մարդկային ռեսուրսների կառավարման բնագավառում կառավարության գործողությունները,  սահմանված է, որ վերանայվելու և արդիականացվելու է հանրային ծառայության համակարգը՝ ապահովելով միասնական հորիզոնական համակարգ, մասնավորապես՝ պետական համակարգում աշխատողների կարգավիճակը սահմանող, պաշտոնների դասակարգման, աշխատանքի ընդունման ու ազատման, կատարողականի գնահատման, վերապատրաստումների, աշխատանքի կազմակերպման և այլ հարաբերությունները կարգավորող միասնական օրենսդրություն:
Միևնույն ժամանակ Եվրոպական միության և Տնտեսական համագործակցության և զարգացման կազմակերպության (այսուհետ՝ ՏՀԶԿ) համատեղ նախաձեռնություն հանդիսացող ՍԻԳՄԱ ծրագրի կողմից մշակվել և 2023 թվականին ՏՀԶԿ Հանրային կառավարման կոմիտեի կողմից հաստատվել են Հանրային կառավարման վերանայված սկզբունքները, որով սահմանված հիմնական շրջանակը առաջնորդում է Եվրոպական միության թեկնածու երկրներին և պոտենցիալ թեկնածուներին, թե ինչպես կառուցել ավելի լավ հանրային կառավարում:
 2024 թվականի նոյեմբերից ՍԻԳՄԱ-ն մեկնարկել է պետական կառավարման սկզբունքների ուղղությամբ առաջընթացի գնահատումը Հայաստանում, որն իրականացվելու է ՍԻԳՄԱ-ի կողմից մշակված հանրային կառավարման սկզբունքների համապատասխանության գնահատման մեթոդաբանությամբ (այսուհետ՝ Մեթոդաբանություն)։ Մեթոդաբանությամբ սահմանված չափանիշների համաձայն՝ կատարողականի գնահատման համակարգը հանրային կառավարման սկզբունքներին կհամապատասխանի, եթե գնահատման ժամանակաշրջանի սկզբում ծառայողի համար սահմանվեն նպատակներ, որոնք կբխեն համապատասխան պետական մարմնի նպատակներից, գնահատման ժամանակաշրջանի ավարտին կիրականացվի հարցազրույց, որի հիման վրա անմիջական ղեկավարը կկազմի եզրակացություն ծառայողի վերաբերյալ՝ ըստ անհրաժեշտության նշելով նաև վերապատրաստման կարիքները,  իսկ պետական ծառայողի ուղղահայաց առաջընթացի համար պարտադիր պայման է կոմպետենցիաների գնահատման արդյունքները: Այսինքն՝ կատարողականի գնահատման (կառավարման) համակարգը աշխատուժի արդյունավետ կառավարման նպատակ է հետապնդրում և առնչվում է դրա բոլոր ասպեկտներին:
Վերը նկարագրված հիմնական պայմանների հաշվառմամբ՝  Քաղաքացիական ծառայության գրասենյակը մշակել և շահագրգիռ մարմիններին կարծիքի է ներկայացրել «Պետական ծառայողի կատարողականի կառավարման, կատարողականի գնահատման հիման վրա աշխատանքի արդյունավետության բարձրացմանն ուղղված միջոցների սահմանման կարգը, ինչպես նաև քրեակատարողական և փրկարարական ծառայողների կատարողականների կառավարման կարգը հաստատելու մասին» Կառավարության որոշման և հարակից օրենքների և ենթաօրենսդրական ակտերի նախագծերի փաթեթը, որն այժմ լրամշակման փուլում է։ Հարկ է նշել նաև, որ Նախագծի մշակումը բխում է  Կառավարության 2021 թվականի օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության ծրագրի 6․3-րդ բաժնից բխող գործողություններից:
Միաժամանակ պետք է նշել, որ քաղաքացիական ծառայողների համար սահմանված է կատարողականի գնահատման և դրա հիման վրա պարգևատրման մեկ միասնական համակարգ, այնինչ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություն կատարելու մասին» 2024 թվականի փետրվարի 28-ի ՀՕ-88-Ն օրենքով Պետական եկամուտների կոմիտեում պետական պաշտոն կամ պետական ծառայության պաշտոն զբաղեցնող անձանց համար ներդրվեց նաև կատարողականի գնահատման այլ համակարգ, որը հիմք է հավելավճարի վճարման համար, իսկ ներկայացված նախագծով էլ առաջարկվում է ծառայողների առաջխաղացման և ծառայողի լիազորությունները դադարեցնելու համար կատարողականի գնահատման ևս մեկ համակարգ:
Հաշվի առնելով վերոգրյալը՝ անհրաժեշտ է Նախագծից հանել կատարողականի գնահատման և փորձաշրջանի վերաբերյալ կարգավորումները։
[bookmark: _Hlk185282010]4. Նախագծի 7-րդ հոդվածի 2-րդ կետով առաջարկվում է Օրենքի 19.1-ին հոդվածի 2-րդ մասից հանել պարտադիր վերապատրաստման համար սահմանված երեք տարին և սահմանել, որ հարկային ծառայողները ենթակա են պարտադիր վերապատրաստման տարին մեկ անգամ: Այս կապակցությամբ հարկ է նկատել, որ նախ՝ «Հանրային ծառայության մասին» օրենքի 18-րդ հոդվածով վերապատրաստումը հանրային ծառայողի համար սահմանված է որպես հիմնական իրավունք, հետևաբար պետական մարմինը սահմանափակված չէ իրականացնելու հանրային ծառայողի վերապատրաստում՝ որպես հիմնական իրավունք: Բացի այդ, հարկային ծառայողի վերապատրաստումը որպես հիմնական պարտականություն չպետք է լինի ինքնանպատակ և դրա անհրաժեշտությունը չպետք է պայմանավորել բացառապես մեխանիկորեն որոշակի ժամանակահատված անցնելու հանգամանքով, այլ այն պետք է բխի գնահատված կարիքից, որպեսզի ծառայի վերապատրաստման ինստիտուտի նպատակին՝ մասնագիտական գիտելիքների և կոմպետենցիաների հետևողական և շարունակական կատարելագործմանն ու զարգացմանը: Այս առումով գտնում ենք, որ նախագծային կարգավորումներն ունեն վերանայման կարիք։
Միաևնույն ժամանակ հայտնում ենք, որ վերոնշյալ դիտարկումները վերաբերելի են նաև «Մաքսային ծառայության մասին» օրենքում փոփոխություններ և լրացումներ կատարելու մասին» օրենքի նախագծի նույնաբովանդակ կարգավորումներին։
5. «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
Նախագծի հիմնավորման մեջ նշվում է, որ անհրաժեշտություն է առաջացել խմբագրել նաև «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 9-րդ հավելվածով սահմանված հարկային և մաքսային ծառայության վարձատրության սանդղակների վերաբերյալ աղյուսակը` հաշվի առնելով, որ կառուցվածքային փոփոխությունների արդյունքում նշված աղյուսակում նշված հարկային և մաքսային ծառայության որոշ պաշտոններ այլևս գոյություն չունեն: Նախագծի բովանդակային ուսումնասիրությունից պարզ է դառնում, որ  Նախագծով առաջարկվող փոփոխություններով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի N 9 հավելվածով հարկային և մաքսային ծառայողների համար սահմանված գործակիցների սանդղակը շարադրվում է նոր խմբագրությամբ՝ նախատեսելով գործակիցերի նոր կառուցվածք: 
Այս կապակցությամբ հարկ է նկատել, որ Նախագծով առաջարկվող գործակիցները համադրելի չեն պետական այլ ծառայությունների համար սահմանված գործակիցների հետ և  զգալիորեն բարձր են դրանցից։ 
Այս առումով պետք է նշել, որ 2014 թվականի հուլիսի 1-ից «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով (այսուհետ՝ Օրենք) պետական մարմիններում վարձատրության միասնական համակարգը ներդնելիս պետական ծառայություններում համարժեք աշխատանք կատարող և համադրելի պաշտոնների համար հիմնական աշխատավարձի հաշվարկման գործակիցները սահմանվել են հավասար չափով՝  հիմք ընդունելով յուրաքանչյուր պաշտոնյայի պաշտոնի դիրքը, պատասխանատվության շրջանակը, ղեկավարման պատասխանատվությունը, որոշումների կայացման մակարդակը, որը որպես սկզբունք սահմանվել է Օրենքի 4-րդ հոդվածով. պետական պաշտոն և պետական ծառայության պաշտոն զբաղեցնող անձանց վարձատրության հիմնական սկզբունքներն են` պետական պաշտոն և պետական ծառայության պաշտոն զբաղեցնող անձանց վարձատրության միասնական, արդարացի համակարգի և պետական պաշտոններ և պետական ծառայության պաշտոններ զբաղեցնող անձանց պարտականություններին, պատասխանատվությանը համապատասխանող հիմնական աշխատավարձի ապահովումը, պետական պաշտոններ և պետական ծառայության պաշտոններ զբաղեցնող անձանց վարձատրության չափերի հիմնավորված տարբերակման ապահովումը, պետական ծառայության տարբեր ոլորտներում աշխատավարձերի սանդղակների համադրելիության ապահովումը, ազգությունից, ռասայից, սեռից, դավանանքից, քաղաքական կամ այլ հայացքներից, սոցիալական ծագումից, գույքային կամ այլ դրությունից կախված` պետական պաշտոն և պետական ծառայության պաշտոն զբաղեցնող անձանց վարձատրության խտրականության բացառումը։ Մինչդեռ Նախագծով առաջարկվող փոփոխություններով խախտվում են Օրենքի վերոնշյալ սկզբունքները և խտրական մոտեցում է դրսևորվում պետական այլ ծառայողների նկատմամբ:
Հարկ է նշել նաև, որ Օրենքի 6-րդ գլխում սահմանված են դրույթներ, որոնք ապահովում են պետական տարբեր ծառայությունների միջև ծառայողների տեղաշարժման դեպքում հիմնական աշխատավարձի պահպանման (կամ ավելի մոտ գործակցի կիրառման), իսկ բարձր պաշտոնի նշանակվելու դեպքում՝ ավելի բարձր գործակից կիրառելու երաշխիքներ, սակայն Նախագծով առաջարկվող փոփոխություններով խաթարվում է նաև այս մոտեցումը:
	Վերոգրյալից ելնելով՝ առաջարկում ենք սանդղակների աղյուսակում խմբագրել միայն հարկային և մաքսային ծառայողների պաշտոնների անվանումները, հակառակ պարագայում առաջարկվող մոտեցմամբ անհրաժեշտ կլինի վերանայել Օրենքի N 9 հավելվածով սահմանված բոլոր գործակիցները:
	


1. Ընդունվել է
Հիմնավորումը լրամշակվել է:








2. Չի ընդունվել
 Օրենքներով սահմանվում են հարկային/մաքսային ծառայության պաշտոնների խմբերը: Միաժամանակ, նախատեսված է, որ  պաշտոնների խմբերում պաշտոնների դասակարգումն իրականացվում է պաշտոնների անվանացանկով:
   Հաշվի առնելով իրավակիրառ պրակտիկայի արդյունքները և հարկային/մաքսային ծառայության պաշտոններն օրենքով առավել որոշակի դարձնելու անհրաժեշտությունը` Նախագծերով նախատեսվում է սահմանել նաև  համապատասխան պաշտոնները` ըստ խմբերի:




3. Չի ընդունվել
 Գործող կարգավորումների համաձայն հարկային/մաքսային ծառայողների  կատարողականի գնահատման հետ կապված հարաբերությունները կարգավորվում են «Քաղաքացիական ծառայության մասին» օրենքով: 
 Միաժամանակ, նախագծերով նախատեսվում է նաև  հարկային/մաքսային ծառայողի գործառութային առանձնահատկություններով պայմանավորված կատարողականի գնահատումը, որի  կարգը, գնահատականները, գնահատականների ազդեցությունը հավելավճարի հատկացման, հարկային/մաքսային ծառայողի իրավական կարգավիճակի, այդ թվում՝ աշխատանքից ազատման, առաջխաղացման վրա սահմանում է հարկային/մաքսային մարմնի ղեկավարը։ Այսինքն` «Քաղաքացիական ծառայության մասին» օրենքով սահմանված կարգով կատարողականի գնահատումից բացի, Նախագծերով սահմանվում է նաև հարկային/մաքսային ծառայողի գործառութային առանձնահատկություններով պայմանավորված կատարողականի գնահատում:
     Միաժամանակ, հաշվի առնելով փորձաշրջանի կարևորությունը, ինչպես նաև հարկային և մաքսային ծառայության առանձնահատկությունները՝ Նախագծերով նախատեսվում է, որ հավաստագիր ստացած մասնակիցներին պաշտոնի նշանակելիս փորձաշրջանի հետ կապված հարաբերությունները, այդ թվում՝ փորձաշրջանի արդյունքներով գնահատման, փորձաշրջանը չանցած համարվելու դեպքում լիազորությունների դադարեցման կարգի հետ կապված հարաբերությունները, «Քաղաքացիական ծառայության մասին» օրենքով կարգավորվելու փոխարեն, կանոնակարգվեն հարկային/մաքսային մարմնի ղեկավարի համապատասխան իրավական ակտով։
 Հաշվի առնելով վերոգրյալը` հայտնում ենք, որ Նախագծերով կատարողականի գնահատման և փորձաշրջանի վերաբերյալ համապատասխան կանոնակարգումների նախատեսումը պայմանավորված է հարկային/մաքսային ծառայության առանձնահատկություններով:



















































4. Չի ընդունվել
  Ներկայումս գործող կանոնակարգումների համաձայն հարկային/մաքսային բոլոր ծառայողները ենթակա են պարտադիր վերապատրաստման ոչ ուշ, քան երեք տարին մեկ անգամ։ Նպատակահարմարությունից ելնելով` Նախագծերով նախատեսվում է կատարել ժամկետի փոփոխություն` 3 տարվա փոխարեն նախատեսելով 1 տարին, այսինքն` նշվածի արդյունքում որևէ այլ փոփոխություն չի կատարվում, որով կարող է սահմանափակվել հարկային/մաքսային ծառայողների վերապատրաստում անցնելու իրավունքը: 
 Ինչ վերաբերում է վերապատրաստման ժամկետի կրճատմանը, ապա հարկ ենք համարում նշել, որ վերապատրաստման առավել պարբերական ժամկետ նախատեսելը ինքնանպատակ չէ և բխում է գնահատված կարիքից, մասնավորապես` այն պայմանավորված է օրենսդրական, ինչպես նաև ընթացակարգային պարբերական փոփոխություններին համպատասխան հարկային/մաքսային ծառայողների գործառույթների իրականացումն ապահովելու անհրաժեշտությամբ: 



5. Չի ընդունվել
  Հաշվի առնելով, որ կառուցվածքային փոփոխությունների արդյունքում հարկային և մաքսային ծառայության որոշ պաշտոններ այլևս գոյություն չունեն` «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» օրենքի նախագծով նախատեսվում է  նշված օրենքի 9-րդ հավելվածի «Հարկային և մաքսային ծառայություն» աղյուսակը շարադրել նոր խմբագրությամբ, սակայն հարկ է նշել, որ նշվածի արդյունքում միայն հանվել են հարկային և մաքսային ծառայության արդեն իսկ գոյություն չունեցող պաշտոնները, իսկ ներկայումս առկա պաշտոնների մասով գործող գործակիցների որևէ փոփոխություն չի կատարվել:  



	2.  ՀՀ ֆինանսների նախարարություն
	05.05.2025թ.

	
	N 01/2-1/9883-2025

	  Ս.թ. ապրիլի 8-ի Ձեր թիվ 01/11-1/21235-2025 գրությամբ ներկայացված՝ «Հարկային ծառայության մասին» օրենքում փոփոխություններ և լրացումներ կատարելու մասին», «Մաքսային ծառայության մասին» օրենքում փոփոխություններ և լրացումներ կատարելու մասին» և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» ՀՀ օրենքների նախագծերի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է
   Ի գիտություն:

	3.  ՀՀ արդարադատության նախարարություն
	09.07.2025թ.

	
	N /27.2/29439-2025

	«Հարկային ծառայության մասին» օրենքում փոփոխություններ և լրացումներ կատարելու մասին», «Մաքսային ծառայության մասին» օրենքում  փոփոխություններ և լրացումներ կատարելու մասին» և  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ հայտնում ենք հետևյալը․
1․ «Հարկային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) 2-րդ հոդվածով նախատեսվում է «Հարկային ծառայության մասին» օրենքի 15-րդ հոդվածում լրացնել 5-րդ մաս՝ հետևյալ բովանդակությամբ՝  «5. Հարկային մարմնում սահմանվում են հարկային ծառայության հետևյալ պաշտոնները.
1) հարկային ծառայության բարձրագույն պաշտոններ`
ա. հարկային մարմնի վարչության պետ.
2) հարկային ծառայության գլխավոր պաշտոններ`
ա. հարկային մարմնի վարչության պետի տեղակալ.
բ. հարկային մարմնի բաժնի պետ.
գ. հարկային մարմնի բաժնի պետի տեղակալ.
դ. հարկային մարմնի գլխավոր մասնագետ.
ե. հարկային մարմնի գլխավոր հարկային տեսուչ.
զ. հարկային մարմնի գլխավոր օպերլիազոր.
3) հարկային ծառայության առաջատար պաշտոններ`
ա. հարկային մարմնի առաջատար մասնագետ. 
բ. հարկային մարմնի ավագ հարկային տեսուչ.
գ. հարկային մարմնի ավագ օպերլիազոր
4) հարկային ծառայության կրտսեր պաշտոններ`
ա. հարկային մարմնի առաջին կարգի մասնագետ.
բ. հարկային մարմնի հարկային տեսուչ.
գ. հարկային մարմնի օպերլիազոր:»:
Նախագծի սույն կարգավորման համատեքստում անհրաժեշտ է ուսումնասիրման առարկա դարձնել նույն օրենքի 15-րդ հոդվածի 1-ին մասի դրույթները, որոնց համաձայն՝  հարկային ծառայության պաշտոնների խմբերում պաշտոնների դասակարգումն իրականացվում է հարկային ծառայության պաշտոնների անվանացանկով: Անվանացանկը հաստատում և (կամ) փոփոխում է հարկային մարմնի ղեկավարը և վարվում է «Քաղաքացիական ծառայության մասին» օրենքով սահմանված կարգով։
Վերոգրյալ օրենսդրական կարգավորման ուսումնասիրման արդյունքում պարզ է դառնում, որ դրանով արդեն իսկ նախատեսված է հարկային ծառայության պաշտոնների անվանացանկը, ուստի, գտնում ենք, Նախագծի վերոգրյալ կարգավորման անհրաժեշտությունը բացակայում է։
2․ Նախագծի 4-րդ հոդվածի 1-ին մասի 1-ին կետով նախատեսվում է «Հարկային ծառայության մասին» օրենքի 17․1 հոդվածի 1-ին մասը շարադրել նոր խմբագրությամբ՝ հետևյալ բովանդակությամբ․
 «1. Հարկային ծառայողի պատրաստման նպատակով հարկային մարմնի ուսումնական կենտրոնը հարկային մարմնի օժանդակությամբ տարեկան առնվազն 1 անգամ կազմակերպում և անցկացնում է հարկային ծառայողի (ըստ անհրաժեշտության նաև ղեկավար պաշտոնների) պատրաստման դասընթացի մասնակցության համար ընդունելություն (այսուհետ՝ ընդունելություն)։ Սույն մասի իմաստով   ղեկավար պաշտոններ են հանդիսանում վարչության պետի, վարչության պետի տեղակալի, բաժնի պետի պաշտոնները:»։
Սույն կարգավորման համատեքստում իրավական որոշակիության սկզբունքի դրույթներից ելնելով անհրաժեշտ է հստակեցնել, թե իրենից ինչ է ենթադրում «հարկային մարմնի օժանդակությամբ» կարգավորումը, քանի որ վերոգրյալից պարզ չի դառնում, թե ինչ եղանակով օժանդակության մասին է խոսքը։ Ինչպես նաև նույն համատեքստում անհրաժեշտ է հստակեցնել ղեկավար պաշտոն զբաղեցնող անձանց նշված դասընթացին մասնակցելու անհրաժեշտության հիմքերը։








3․ Նախագծի 4-րդ հոդվածի 1-ին մասի 2-ին կետով նախատեսվում է «Հարկային ծառայության մասին» օրենքի 17․1 հոդվածի 2-րդ մասը շարադրել նոր խմբագրությամբ՝ հետևյալ բովանդակությամբ․
«2. Ընդունելության  կարգը հաստատում է հարկային մարմնի ղեկավարը։ Ընդունելության կարգով կարգավորվում են նաև ընդունելության հայտարարության հրապարակման, ընդունելության անցկացման պարբերականության, ընդունելության տեղերի սահմանման, ընդունելության դիմումների և կից փաստաթղթերի ներկայացման, թեստավորման և հարցազրույցի անցկացման, հարցազրույցի հանձնաժողովի ձևավորման կարգը, բարեվարքության վերաբերյալ հարցաթերթիկի ներկայացման, բարեվարքության հարցաթերթիկի  ուսումնասիրության և գնահատման մեթոդաբանությունը, ընդունելության արդյունքների ամփոփման, ընդունելության կազմակերպման և անցկացմանը հարկային մարմնի և հարկային մարմնի  ենթակայությանը հանձնված կազմակերպության օժանդակության հետ կապված հարաբերությունները։»։
Հիմք ընդունելով ՀՀ սահմանադրության 6-ր հոդվածի 2-րդ մասի դրույթները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին, առաջարկում ենք, վերանայել և հստակեցնել վերոնշյալ լիազորող նորմը՝ հստակ սահմանելով այն հարաբերությունների շրջանակը, որոնք կարգավորվելու են նշված իրավական ակտով։ 
Միաժամանակ անհրաժեշտ է հստակեցնել նաև, թե հարկային մարմնի և հարկային մարմնի  ենթակայությանը հանձնված կազմակերպության օժանդակության հետ կապված ինչ հարաբերությունների մասին է խոսքը, ինչպես նաև թե ում կողմից է տրամադրվելու նշված օժանդակությունը։
4․ Նախագծի 4-րդ հոդվածի 1-ին մասի 8-րդ կետով նախատեսվում է «Հարկային ծառայության մասին» օրենքի 17․1 հոդվածի 12-րդ մասը շարադրել նոր խմբագրությամբ՝ հետևյալ բովանդակությամբ․
«12. Հարկային ծառայողի պատրաստման դասընթացը հաջողությամբ հաղթահարած անձանց ուսումնական կենտրոնը էլեկտրոնային եղանակով տրամադրում է պատրաստման հավաստագիր (ղեկավար պաշտոնների դեպքում՝ ղեկավար պաշտոնի հավաստագիր), որը գործում է երեք տարի ժամկետով և որի ձևը հաստատում է հարկային մարմնի ղեկավարը։»
Սույն կարգավորման համատեքստում անհրաժեշտ է հստակեցնել, թե ինչ ժամկետում է հարկային ծառայողի պատրաստման դասընթացը հաջողությամբ հաղթահարած անձանց էլեկտրոնային եղանակով տրամադրվում պատրաստման հավաստագիրը։ 
 «Հարկային ծառայության մասին» օրենքի 17․1-րդ հոդվածում նոր լրացվող 12.2-րդ մասի դրույթների վերաբերյալ անհրաժեշտ ենք համարում նշել, որ լրացուցիչ հիմնավորման և հստակեցման կարիք ունի դրանում կիրառվող «այլ տեղեկատվություն» սահմանումը, ինչպես նաև հարկ ենք համարում նշել, որ տվյալ պարագայում Նախագծի վերոգրյալ դրույթներով անհարկի հայեցողության ընդլայնում է կատարվում, ավելին նշված կարգավորումը հակասում է նաև իրավական որոշակիության սկզբունքին։ Միաժամանակ, հաշվի առնելով այն հանգամանքը, որ «Հարկային ծառայության մասին» օրենքի 17․1 հոդվածում իրականացվում են ծավալուն փոփոխություններ, առաջարկում ենք նշված հոդվածը շարադրել նոր խմբագրությամբ։
5․ Նախագծի 6-րդ հոդվածի 1-ին մասի 4-րդ կետով նախատեսվում է «Հարկային ծառայության մասին» օրենքի 17.3-րդ հոդվածում լրացնել 7․1-ին մաս հետևյալ բովանդակությամբ՝
«7․1. Հարցազրույցի փուլը հաղթահարելուց և պաշտոնի նշանակվելուց հետո բարեվարքության հարցաթերթիկով ներկայացված հարկային մարմնի ղեկավարի կողմից սահմանած տվյալների մասով փոփոխության վերաբերյալ «Օպերատիվ հետախուզական գործունեության մասին» օրենքով սահմանված կամ այլ տեղեկատվություն ստանալու դեպքում հարկային մարմնի ղեկավարի հրամանով կարող է անցկացվել նոր հարցազրույց: Սույն մասով նախատեսված հարցազրույցի անցկացման նպատակով պաշտոնի նշանակված հարկային ծառայողը ներկայացնում է սույն  օրենքի 17․1-ին հոդվածի 4-րդ մասի 2-րդ կետով սահմանված ձևանմուշի բարեվարքության վերաբերյալ նոր հարցաթերթիկ, որի ուսումնասիրությունը կատարվում է սույն օրենքի 17․1-ին հոդվածի 2-րդ մասով սահմանված կարգով։ Հարցազրույցի արդյունքներով  ծառայողը ստանում է դրական կամ բացասական գնահատական։ Դրական գնահատական ստանալու դեպքում հարկային ծառայողը շարունակում է պաշտոնավարումը, իսկ բացասական գնահատական ստանալը հիմք է ծառայողին զբաղեցրած պաշտոնից ազատելու համար։»։
Սույն կարգավորման վերաբերյալ նշենք, որ իրավական որոշակիության սկզբունքի համատեքստում հստակեցման կարիք ունի «հարկային մարմնի ղեկավարի հրամանով կարող է անցկացվել նոր հարցազրույց» կարգավորումը, ինչպես նաև հատկանշական է, որ սույն կարգավորումից պարզ չի դառնում, թե համապատասխան հարկային ծառայողը ինչ ժամկետում և ինչ եղանակով է ծանուցվում սահմանված ձևանմուշի բարեվարքության վերաբերյալ նոր հարցաթերթիկ ներկայացնելու պահանջի մասին, ինչպես նաև կարգավորված չէ, թե ինչ ժամկետում պետք է վերջինս ներկայացնի համապատասխան նոր հարցաթերթիկը, ուստի գտնում ենք, որ սույ հարցերը լրացուցիչ հիմնավորման և խմբագրման կարիք ունեն։
Միաժամանակ նշված կարգավորման մեջ անհրաժեշտ է հստակեցնել, թե իրենից ինչ է ենթադրում «այլ տեղեկատվություն»-ը, քանի որ նշված կարգավորման պարագայում կարող է ցանկացած այլ բնույթի տեղեկատվություն կարող է հիմք հանդիսանալ նոր հարցազրույց անցկացնելու համար, ինչը կարծում ենք նույնպես խնդրահարույց է։
6․ Նախագծի 6-րդ հոդվածի 1-ին մասի 5-րդ կետով նախատեսվում է «Հարկային ծառայության մասին» օրենքի 17.3-րդ հոդվածի 10-րդ մասը շարադրել նոր խմբագրությամբ՝ հետևյալ բովանդակությամբ․
 «10․ Հարկային ծառայության պաշտոն առաջին անգամ զբաղեցնող անձը պաշտոնի նշանակվում է մինչև ինն ամիս փորձաշրջանով: Հարկային ծառայողի գործառութային առանձնահատկություններով պայմանավորված փորձաշրջանի հետ կապված հարաբերությունները, այդ թվում՝ փորձաշրջանի արդյունքներով գնահատման, փորձաշրջանը չանցած համարվելու դեպքում լիազորությունների դադարեցման կարգը սահմանում Է հարկային մարմնի ղեկավարը:»
Սույն կարգավորման համատեքստում, գտնում ենք, որ անհրաժեշտ է նկատի ունենալ «Քաղաքացիական ծառայության մասին» օրենքի 17-րդ հոդվածի 1-ին մասով սահմանվող կարգավորումները, որոնց համաձայն՝ քաղաքացիական ծառայության պաշտոն առաջին անգամ զբաղեցնող անձի նշանակումն իրականացվում է փորձաշրջանով համապատասխանաբար ղեկավար պաշտոնների խմբի համար՝ 12 ամիս ժամկետով,  մասնագիտական պաշտոնների 1-ին, 2-րդ, 3-րդ, 4-րդ և 5-րդ ենթախմբերի պաշտոնների համար 9 ամիս ժամկետով, իսկ մասնագիտական պաշտոնների 6-րդ, 7-րդ և 8-րդ ենթախմբերի պաշտոնների համար 6 ամիս ժամկետով, ինչպես նաև «Հարկային ծառայության մասին» օրենքի 17.3-րդ հոդվածի 10-րդ մասը, որի համաձայն՝ փորձաշրջանի հետ կապված հարաբերությունները կարգավորվում են «Քաղաքացիական ծառայության մասին» օրենքով։
Սույն օրենսդրական կարգավորումները համադրելով Նախագծի վերոգրյալ կարգավորման հետ, գտնում ենք, որ Նախագծի կարգավորումն անհրաժեշտ է դիտարկել վերոգրյալ օրենսդրական կարգավորման դրույթների շրջանակում, հաշվի առնելով այն հանգամանքը, որ օրենսդիրը հստակ տարանջատում է սահմանել քաղաքացիական ծառայության պաշտոն առաջին անգամ զբաղեցնող անձանց փորձաշրջանի համար, որը, կարծում ենք, ինքնանպատակ չէ, իսկ Նախագծի դրույթների բովանդակությունից պարզ է դառնում, որ փորձաշրջանի ժամանակահատվածի համար էական չէ զբաղեցրած պաշտոնը։
7․ Անհրաժեշտ ենք համարում նշել նաև, որ Նախագծի 6-րդ և 7-րդ հոդվածներով սահմանվում են հարկային մարմնի ղեկավարի կողմից կատարողականի գնահատման կամ փորձաշրջանի հետ կապված իրավական ակտեր ընդունելու լիազորող նորմեր:
Վերոգրյալ կարգավորման վերաբերյալ հարկ է նշել, որ «Հարկային ծառայության մասին» օրենքի 19․1-ին հոդվածի 1-ին մասը սահմանում է, որ ՝ հարկային ծառայության կադրերի ռեզերվի, կատարողականի գնահատման հետ կապված հարաբերությունները կարգավորվում են «Քաղաքացիական ծառայության մասին» օրենքով: «Քաղաքացիական ծառայության մասին» օրենքի 18-րդ հոդվածի 1-ին մասի համաձայն՝ քաղաքացիական ծառայողի կատարողականն աշխատանքային ծրագրով նախատեսված աշխատանքի արդյունքները և այդ արդյունքներին հասնելու արդյունավետությունն է, որը գնահատում է անմիջական ղեկավարը։ Նույն հոդվածի 2-րդ մասի համաձայն՝ կատարողականի գնահատումն իրականացվում է տարին մեկ անգամ, յուրաքանչյուր կիսամյակի ավարտին իրականացվում է կատարողականի ընթացիկ գնահատում, իսկ 5-րդ մասով էլ սահմանված է, որ քաղաքացիական ծառայողի կատարողականի գնահատման կարգը սահմանում է Կառավարությունը՝ հաշվի առնելով համապատասխան մարմինների առանձնահատկությունները: Ուստի կարծում ենք, որ Նախագծի վերը նշված դրույթները հակասում են վերոգրյալ օրենսդրական կարգավորումներին և խմբագրման կարիք ունեն։













8․ Նախագծի 7-րդ հոդվածի 1-ին մասի 2-րդ կետով առաջարկվում է «Հարկային ծառայության մասին» օրենքի 19.1-ին հոդվածի 2-րդ մասից հանել «երեք» բառը, որի արդյունքում տվյալ կարգավորումը ստացվում է այսպես՝ հարկային բոլոր ծառայողները հարկային մարմնի ղեկավարի սահմանած կարգով ենթակա են պարտադիր վերապատրաստման ոչ ուշ, քան տարին մեկ անգամ։
Գտնում ենք, որ սույն կարգավորումը լրացուցիչ հիմնավորման կարիք ունի։
















9․ Նախագծի 1-ին հոդվածի 1-ին մասի 3-րդ կետով նախատեսվում է «Հարկային ծառայության մասին» օրենքի 26-րդ հոդվածում լրացնել 5-րդ մաս՝ հետևյալ բովանդակությամբ․
«5. Սույն հոդվածի 1-ին մասի 2.2-րդ կետով նախատեսված հիմքով զբաղեցրած պաշտոնից ազատվել չեն կարող հղի, մինչև երեք տարեկան երեխա խնամող հարկային ծառայողները և ժամանակավոր թափուր պաշտոն զբաղեցնողները:»։
Սույն կարգավորման համատեքստում անհրաժեշտ ենք համարում նշել, որ վերոնշյալ հոդվածի 1-ին մասի 2․2 կետի համաձայն՝ Հարկային ծառայողին պաշտոնից  ազատման հիմքերից է պատրաստման գործող հավաստագիր չունենալը։ 
Այս առումով հարկ է նկատի ունենալ, որ Նախագծով փոփոխվող «Հարկային ծառայության մասին» օրենքի 12-րդ հոդվածի 1-ին մասի համաձայն՝ օրենքով սահմանված կարգով հարկային ծառայության պաշտոն զբաղեցնելու իրավունք ունեն հարկային ծառայության տվյալ պաշտոնի անձնագրով (նկարագրով) ներկայացվող պահանջները բավարարող, հայերենին տիրապետող, բարձրագույն կրթություն ունեցող, 18 տարին լրացած Հայաստանի Հանրապետության այն քաղաքացիները, որոնք՝
1) հաջողությամբ ավարտել են սույն գլխով նախատեսված՝ հարկային ծառայողի պատրաստման դասընթացը, հարկային մարմնի ուսումնական կենտրոնի կողմից ստացել են հավաստագիր (այսուհետ՝ պատրաստման հավաստագիր) և ընդգրկվել են հարկային ծառայողների թեկնածուների ցուցակում կամ
2) հարկային ծառայողներ են և անցել են սույն գլխով նախատեսված հարկային ծառայողի պատրաստման դասընթացը, հարկային մարմնի Ուսումնական կենտրոնի կողմից ստացել են պատրաստման հավաստագիր կամ։ /․․․ /
Վերոգրյալ օրենսդրական կարգավորումներից պարզ է դառնում, որ ցանկացած հարկային ծառայող պետք է բավարարի սահմանված պահանջներին, ուստի Նախագծի վերոնշյալ կարգավորմամբ ժամանակավոր թափուր պաշտոն զբաղեցնող անձանց վրա պատրաստման հավաստագիր չունենալու հիմքով աշխատանքից ազատելու դրույթը չտարածելը, խնդրահարույց է և ունի լրացուցիչ հիմնավորման կարիք։
Ինչ վերաբերում է պատրաստման գործող հավաստագիր չունենալը՝ որպես հարկային ծառայողին պաշտոնից ազատելու հիմք նախատեսող կարգավորմանը, հարկ ենք համարում նշել, որ Նախագծին կից ներկայացված հիմնավորման մեջ դրա անհրաժեշտության և նպատակահարմարության վերաբերյալ որևէ վերլուծություն առկա չէ, իսկ այս առումով անհրաժեշտ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ գնահատել ներկայացված կարգավորման արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար: Ավելին, նշված կարգավորումն հավելյալ ռիսկեր է պարունակում հարկային ծառայողների աշխատանքային իրավունքների պատշաճ ապահովման տեսանկյունից, ինչը լիարժեք ձևով հնարավոր չէ գնահատել հիմնավորման բացակայության պարագայում։ Ուստի գտնում ենք, որ Նախագծի նշված կարգավորումը ունի լրացուցիչ հիմնավորման կարիք։
10․ Նախագծի 10-րդ հոդվածի 1-ին մասի 2-րդ կետով նախատեսվում է «Հարկային ծառայության մասին» օրենքի 26.2-րդ հոդվածի 2-րդ մասի 4-րդ կետը շարադրել նոր խմբագրությամբ՝ հետևյալ բովանդակությամբ․
«4) օրենքով նախատեսված հատուկ և այլ միջոցների գործադրման ունակություններն ուսուցանելու նպատակով ուսուցումը.»:
Անհրաժեշտ ենք համարում նշել, որ սույն «ուսուցանելու նպատակով ուսուցում» կարգավորումը հստակեցման և պարզաբանման կարիք ունի։
Միաժամանակ նշենք, որ վերոգրյալ դիտարկումները վերաբերվում են նաև «Մաքսային ծառայության մասին» օրենքում փոփոխություններ և լրացումներ կատարելու մասին» օրենքի նախագծի նույնաբովանդակ կարգավորումներին։



11․ «Մաքսային ծառայության մասին» օրենքում փոփոխություններ և լրացումներ կատարելու մասին» օրենքի նախագծի 10-րդ հոդվածով նախատեսվում է վերոնշյալ օրենքի 43-րդ հոդվածի 5-րդ մասն ուժը կորցրած ճանաչել։ Տվյալ պահին գործող օրենքի վերոնշյալ կարգավորման համաձայն՝ մաքսային ծառայողների նկատմամբ կարգապահական տույժ կիրառում է պաշտոնի նշանակելու իրավասություն ունեցող պաշտոնատար անձը: 
Սույն դեպքում, ստացվում է մի իրավիճակ, երբ ուժը կորցրած է ճանաչվում մաքսային ծառայողի նկատմամբ կարգապահական տույժ նշանակելու իրավասություն ունեցող պաշտոնատար անձի վերաբերյալ կարգավորումը, որի պարագայում սույն հարցը մնում է բաց, ստացվում է՝ երբ մաքսային ծառայողի նկատմամբ անհրաժեշտություն առաջանա նշանակել կարգապահական տույժ, հարց է առաջանալու թե ով պետք է նշանակի այդ տույժը։  Վերոգրյալը հակասում է նաև «Քաղաքացիական ծառայության մասին» օրենքի 21-րդ հոդվածի 10-րդ մասի դրույթներին, որոնց համաձայն՝ կարգապահական տույժերը քաղաքացիական ծառայողի նկատմամբ կիրառում է նրան պաշտոնի նշանակելու իրավասություն ունեցող պաշտոնատար անձը: 
12․ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» Հայաստանի Հանրապետության օրենքի վերաբերյալ դիտողություններ և առաջարկություններ չունենք։
	





1. Չի ընդունվել
  «Քաղաքացիական ծառայության մասին» ՀՀ օրենքի 4-րդ հոդվածի 1-ին մասի 3-րդ կետի համաձայն քաղաքացիական ծառայության պաշտոնների անվանացանկը քաղաքացիական ծառայության բոլոր պաշտոնների ցանկն է: Միաժամանակ, նույն մասի 2-րդ կետով սահմանվում է, որ քաղաքացիական ծառայության պաշտոնը համապատասխան մարմնի իրավասությունը սահմանող իրավական ակտերից և խնդիրներից բխող իրավունքներ ու պարտականություններ, մասնագիտական գիտելիքներ ու կոմպետենցիաներ պահանջող կառավարման համակարգում տեղակայված, քաղաքացիական ծառայության պաշտոնների անվանացանկով նախատեսված հաստիքային միավորն է:
 Օրենքներով սահմանվում են հարկային/մաքսային ծառայության պաշտոնների խմբերը: Միաժամանակ, նախատեսվում է, որ  պաշտոնների խմբերում պաշտոնների դասակարգումն իրականացվում է պաշտոնների անվանացանկով, իսկ  անվանացանկը հաստատում և (կամ) փոփոխում է հարկային/մաքսային մարմնի ղեկավարը և վարվում է «Քաղաքացիական ծառայության մասին» օրենքով սահմանված կարգով։ Այսինքն` ստացվում է, որ  հարկային/մաքսային ծառայության պաշտոնների անվանացանկով սահմանվում են յուրաքանչյուր ստորաբաժանման հաստիքային միավորները, իսկ Նախագծերով նախատեսվում է սահմանել միայն   հարկային/մաքսային ծառայության պաշտոնները` ըստ խմբերի` հաշվի առնելով իրավակիրառ պրակտիկայի արդյունքները և նշված պաշտոններն օրենքով առավել որոշակի դարձնելու անհրաժեշտությունը: 





2. Չի ընդունվել
 Նախագծերով նոր խմբագրությամբ շարադրվող «Հարկային ծառայության մասին» ՀՀ օրենքի 17․1-ին և «Մաքսային ծառայության մասին» ՀՀ օրենքի 8.1-ին հոդվածների 2-րդ մասերով սահմանվում է, որ հարկային/մաքսային մարմնի ղեկավարի կողմից սահմանվող ընդունելության կարգով, ի թիվս այլ հարաբերությունների, կարգավորվում են նաև  ընդունելության կազմակերպման և անցկացմանը հարկային մարմնի և հարկային մարմնի  ենթակայությանը հանձնված կազմակերպության օժանդակության հետ կապված հարաբերությունները: Այսինքն` ընդունելության կազմակերպման և անցկացմանը հարկային մարմնի  ուսումնական կենտրոնին օժանդակության վերաբերյալ կանոնակարգումները կնախատեսվեն նշված իրավական ակտով: Օրինակ, հարկային մարմնի օժանդակություն կարող է համարվել թափուր պաշտոնների վերաբերյալ տեղեկատվության տրամադրումը ուսումնական կենտրոնին,  մասնակիցների կողմից ներկայացված բարեվարքության հարցաթերթիկների ուսումնասիրությունը:
 Ինչ վերաբերում է  ղեկավար պաշտոն զբաղեցնող անձանց պատրաստման դասընթացին մասնակցելու անհրաժեշտության հիմքերին, ապա հարկ ենք համարում նշել, որ հարկային/մաքսային ծառայության պաշտոնների, այդ թվում` ղեկավար, կարող են նշանակվել պաշտոնին համապատասխան պատրաստման հավաստագիր ունեցող ծառայողները: Այսինքն` ղեկավար պաշտոնների նշանակման պայմանների մասով օրենքներով բացառություն նախատեսված չէ, ուստի ղեկավար պաշտոն զբաղեցնող անձանց պատրաստման դասընթացին մասնակցելու մասով որևէ սահմանափակում առկա չէ:
3. Չի ընդունվել
Հարկային/մաքսային մարմնի ղեկավարի`   Ընդունելության կարգը սահմանող իրավական ակտով կարգավորման ենթակա հարաբերությունները հստակ թվարկված են:
 Ինչ վերաբերում է  հարկային մարմնի և հարկային մարմնի  ենթակայությանը հանձնված կազմակերպության օժանդակությանը, ապա  վերջինիս վերաբերյալ պարզաբանումը ներկայացված է սույն ամփոփաթերթի 3-րդ բաժնի 2-րդ կետում:

















4. Մասամբ է ընդունվել 
Նախագծերով սահմանվել է հարկային/մաքսային ծառայողի պատրաստման դասընթացը հաջողությամբ հաղթահարած անձանց ուսումնական կենտրոնի կողմից էլեկտրոնային եղանակով պատրաստման հավաստագրի տրամադրման ժամկետ:
Միաժամանակ, Նախագծերով սահմանվել է, որ նոր հարցազրույց կարող է անցկացվել հարկային/մաքսային մարմնի ղեկավարի պատճառաբանված հրամանով, ինչով էլ կապահովվի հայեցողության անհարկի ընդլայնման սահմանափակումը: 
 Ինչ վերաբերում է «այլ տեղեկատվություն» եզրույթին, ապա հարկ ենք համարում նշել, որ նշված տեղեկատվությունը կարող է նոր հարցազրույցի անցկացման հիմք հանդիսանալ միայն բարեվարքության հարցաթերթիկով ներկայացված` հարկային/մաքսային մարմնի ղեկավարի կողմից սահմանված տվյալներին վերաբերելու պարագայում, ուստի  նշված կարգավորումը իրավական առումով որոշակի է:
Միաժամանակ, «Հարկային ծառայության մասին» օրենքի 17.1-ին և «Մաքսային ծառայության մասին» օրենքի 8.1-ին հոդվածները շարադրվել են նոր խմբագրությամբ:




5. Մասամբ է ընդունվել
  Նախագծերով սահմանվել է, որ նոր հարցազրույց կարող է անցկացվել հարկային/մաքսային մարմնի ղեկավարի պատճառաբանված հրամանով:
Միաժամանակ, սահմանվել է, որ բարեվարքության վերաբերյալ նոր հարցաթերթիկը ներկայացնելու ժամկետը սահմանվում է նոր հարցազրույց անցկացնելու վերաբերյալ  հարկային/մաքսային մարմնի ղեկավարի պատճառաբանված հրամանով: 
 Ինչ վերաբերում է «այլ տեղեկատվություն» եզրույթին, ապա հարկ ենք համարում նշել, որ նշված տեղեկատվությունը կարող է նոր հարցազրույցի անցկացման հիմք հանդիսանալ միայն բարեվարքության հարցաթերթիկով ներկայացված` հարկային/մաքսային մարմնի ղեկավարի կողմից սահմանված տվյալներին վերաբերելու պարագայում:
[bookmark: _GoBack]    Բացի այդ,  քննությունն առավել օբյեկտիվ իրականացնելու նպատակով սահմանվել է, որ նոր հարցազրույցն անցկացնում է հարկային մարմնի ղեկավարի ձևավորած հանձնաժողովը, որի կազմում ներառվում են նաև Հայաստանի Հանրապետության արդարադատության նախարարության և հասարակական կազմակերպության ներկայացուցիչներ:    














6. Չի ընդունվել
 Հաշվի առնելով, որ Օրենքներով սահմանված փորձաշրջանի ժամանակահատվածի մասով Նախագծերով փոփոխություն չի նախատեսվում, ուստի Նախագծերի 6-րդ հոդվածների 5-րդ կետերը խմբագրվել են և նախատեսվել է նոր խմբագրությամբ շարադրել միայն «Հարկային ծառայության մասին» օրենքի 17.3-րդ և «Մաքսային ծառայության մասին» օրենքի 8.3-րդ հոդվածների 10-րդ մասերի 2-րդ նախադասությունները: 





















7. Չի ընդունվել
Գործող կարգավորումների համաձայն հարկային/մաքսային ծառայողների  կատարողականի գնահատման հետ կապված հարաբերությունները կարգավորվում են «Քաղաքացիական ծառայության մասին» օրենքով: 
 Միաժամանակ, նախագծերով նախատեսվում է նաև  հարկային/մաքսային ծառայողի գործառութային առանձնահատկություններով պայմանավորված կատարողականի գնահատումը, որի  կարգը, գնահատականները, գնահատականների ազդեցությունը հավելավճարի հատկացման, հարկային/մաքսային ծառայողի իրավական կարգավիճակի, այդ թվում՝ աշխատանքից ազատման, առաջխաղացման վրա սահմանում է հարկային/մաքսային մարմնի ղեկավարը։ Այսինքն` «Քաղաքացիական ծառայության մասին» օրենքով սահմանված կարգով կատարողականի գնահատումից բացի, Նախագծերով սահմանվում է նաև հարկային/մաքսային ծառայողի գործառութային առանձնահատկություններով պայմանավորված կատարողականի գնահատում:
     Միաժամանակ, հաշվի առնելով փորձաշրջանի կարևորությունը, ինչպես նաև հարկային և մաքսային ծառայության առանձնահատկությունները՝ Նախագծերով նախատեսվում է, որ հավաստագիր ստացած մասնակիցներին պաշտոնի նշանակելիս փորձաշրջանի հետ կապված հարաբերությունները, այդ թվում՝ փորձաշրջանի արդյունքներով գնահատման, փորձաշրջանը չանցած համարվելու դեպքում լիազորությունների դադարեցման կարգի հետ կապված հարաբերությունները, «Քաղաքացիական ծառայության մասին» օրենքով կարգավորվելու փոխարեն, կանոնակարգվեն հարկային/մաքսային մարմնի ղեկավարի համապատասխան իրավական ակտով։
 Հաշվի առնելով վերոգրյալը` հայտնում ենք, որ Նախագծերով կատարողականի գնահատման և փորձաշրջանի վերաբերյալ համապատասխան կանոնակարգումների նախատեսումը պայմանավորված է հարկային/մաքսային ծառայության առանձնահատկություններով:
8. Չի ընդունվել
  Ներկայումս գործող կանոնակարգումների համաձայն հարկային/մաքսային բոլոր ծառայողները ենթակա են պարտադիր վերապատրաստման ոչ ուշ, քան երեք տարին մեկ անգամ։ Նպատակահարմարությունից ելնելով` Նախագծերով նախատեսվում է կատարել ժամկետի փոփոխություն` 3 տարվա փոխարեն նախատեսելով 1 տարին, այսինքն` նշվածի արդյունքում որևէ այլ փոփոխություն չի կատարվում, որով կարող է սահմանափակվել հարկային/մաքսային ծառայողների վերապատրաստում անցնելու իրավունքը:
 Ինչ վերաբերում է վերապատրաստման ժամկետի կրճատմանը, ապա հարկ ենք համարում նշել, որ վերապատրաստման առավել պարբերական ժամկետ նախատեսելը ինքնանպատակ չէ և բխում է գնահատված կարիքից, մասնավորապես` այն պայմանավորված է օրենսդրական, ինչպես նաև ընթացակարգային պարբերական փոփոխություններին համպատասխան հարկային/մաքսային ծառայողների գործառույթների իրականացումն ապահովելու անհրաժեշտությամբ: 
9. Մասամբ է ընդունվել
Հարկային/մաքսային ծառայության ժամանակավոր թափուր պաշտոնները որոշակի ժամկետով զբաղեցնելու դեպքերը և այդ պաշտոնների զբաղեցման հետ կապված հարաբերությունները կարգավորվում են «Քաղաքացիական ծառայության մասին» օրենքով: Նշված օրենքի կարգավորումների համաձայն ժամանակավոր թափուր պաշտոնները զբաղեցվում են  ժամկետային աշխատանքային պայմանագիր կնքելով, իսկ  ժամկետային աշխատանքային պայմանագիր կնքելու կարգը սահմանվում է ՀՀ կառավարության  10.07.2018 թվականի N 792-Ն որոշմամբ: Այսինքն` պատրաստման հավաստագիր ունենալու պայմանը ժամանակավոր թափուր պաշտոն զբաղեցնողների նկատմամբ կիրառելի չէ, ուստի նշված հավաստագիր չունենալը վերջիններիս պաշտոնի ազատման հիմք չի կարող հանդիսանալ:
Միաժամանակ, հայտնում ենք, որ Նախագծերի հիմնավորումը խմբագրվել է:


































10. Չի ընդունվել
  «Հարկային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծի 11-րդ հոդվածի և «Մաքսային ծառայության մասին» օրենքում փոփոխություններ և լրացումներ կատարելու մասին» ՀՀ օրենքի նախագծի 8-րդ հոդվածի 2-րդ կետերի «բ» պարբերությունները խմբագրվել են և նախատեսվել է, համապատասխանաբար, «Հարկային ծառայության մասին» օրենքի  26.2-րդ  և «Մաքսային ծառայության մասին» օրենքի  17.1-ին հոդվածների 2-րդ մասերի 4-րդ կետերում «հատուկ միջոցների և հրազենի» բառերը փոխարինել  «օրենքով նախատեսված հատուկ և այլ միջոցների» բառերով: Այսինքն` նշված դրույթներում նախատեսվում է միայն «հատուկ միջոցների և հրազենի» բառերը փոխարինել «օրենքով նախատեսված հատուկ և այլ միջոցների» բառերով, իսկ «ուսուցանելու նպատակով ուսուցում» կարգավորումը չի փոփոխվում:
11. Չի ընդունվել
  Նույնաբովանդակ կարգավորում նախատեսված է «Մաքսային ծառայության մասին» ՀՀ օրենքի 44-րդ հոդվածի 3-րդ մասով, որի համաձայն մաքսային ծառայողների նկատմամբ կարգապահական տույժ կիրառում է պաշտոնի նշանակելու իրավասություն ունեցող անձը: Մաքսային մարմնի ղեկավարի հրամանով որոշ կարգապահական տույժերի նշանակման լիազորությունը կարող է պատվիրակվել այլ պաշտոնատար անձանց:







12. Ընդունվել է
    Ի գիտություն:




